
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
পঞ্চকমালা।






নিজ হাতে রাজরাণী ভিখারীর হাতে

দিবেন। বসন অন্ন; তাই, শুভ প্রাতে

দ্বারেতে দরিদ্র কত বসি’ অপেখিয়া—

“দে বসন, দে মা অন্ন” কহিল ডাকিয়া।

বসি’ পুত্রাথিনী দেবী পূজার ভবনে,

শুনিলেন “মা মা” ধ্বনি ভিখারী-বদনে।



মাতৃসম্ভাষণ কর্ণে মধু উগরিল;

“এস বাছা।” বলি যেন প্রাণ উত্তরিল।

উছলিল স্নেহ-সুধা জগতের হিতে।

চলিলেন ধীর পদে ভাবিতে ভাবিতে——

“লালসা-বিলাসে তৃপ্তা নহেরে রমণী;

এ জাবন ধন্য তা’র, হইলে জননী।”


দরিদ্রে বিতরি’ অন্ন বসন সুন্দর,

তৃপ্তি-সুখে পরিপূর্ণ করিয়ে অন্তর,

প্রবেশিতে কক্ষমাকে হেরিলেন রাণী

রাজা শুদ্ধোদন দেবে। বক্ষমাঝে টানি

আদরে চুম্বিয়া স্নাত মুখপদ্ম, পতি

কহিলেন, “একি দেবী-মূর্ত্তি তব সতী!”

